
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
ՆԱԽԱԳԱՀ




«____» ______________ 20    թ.
No  ______________________


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ և ԴԱՇՆԱՅԻՆ ՄԱՔՍԱՅԻՆ ԾԱՌԱՅՈՒԹՅԱՆ (ՌՈՒՍԱՍՏԱՆԻ ԴԱՇՆՈՒԹՅՈՒՆ) ՄԻՋև ՄԱՔՍԱՅԻՆ ԿԱՐԳԱՎՈՐՄԱՆ ՈԼՈՐՏՈՒՄ ՄԻ ՇԱՐՔ ՄԻՋԱԶԳԱՅԻՆ ՊԱՅՄԱՆԱԳՐԵՐԻ ԳՈՐԾՈՂՈՒԹՅԱՆ ԴԱԴԱՐԵՑՄԱՆ ՄԱՍԻՆ» ԱՐՁԱՆԱԳՐՈՒԹՅԱՆ ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

Հաշվի առնելով այն հանգամանքը, որ «Հայաստանի Հանրապետության պետական եկամուտների կոմիտեի և Դաշնային մաքսային ծառայության (Ռուսաստանի Դաշնություն) միջև մաքսային կարգավորման ոլորտում մի շարք միջազգային պայմանագրերի գործողության դադարեցման մասին»  արձանագրությամբ ներկայացված Հայաստանի Հանրապետության պետական եկամուտների կոմիտեի և Ռուսաստանի Դաշնության դաշնային մաքսային ծառայության միջև ստորագրված մի շարք արձանագրություններ կորցրել են իրենց արդիականությունը՝ դրանցով կարգավորվող իրավահարաբերությունները Եվրասիական տնտեսական միության իրավապայմանագրային բազայի շրջանակներում արդեն իսկ կարգավորված լինելու փաստով պայմանավորված, ուստի, ՀՀ պետական եկամուտների կոմիտեն նպատակահարմար է գտնում «Հայաստանի Հանրապետության պետական եկամուտների կոմիտեի և Դաշնային մաքսային ծառայության (Ռուսաստանի Դաշնություն) միջև մաքսային կարգավորման ոլորտում մի շարք միջազգային պայմանագրերի գործողության դադարեցման մասին» արձանագրության հաստատումը:
Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Արձանագրության մեջ ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 4-րդ կետերի դրույթների հիմքերով ՀՀ Ազգային ժողովի կողմից այն վավերացման ենթակա դարձնող հիմքեր առկա չեն:
Արձանագրությունը ենթակա է հաստատման «Միջազգային պայմանագրերի մասին» ՀՀ օրենքի 10-րդ հոդվածի 3-րդ մասի հիմքով:
Արձանագրության մեջ Հայաստանի Հանրապետության համար ֆինանսական պարտավորություններ նախատեսող՝  եկամուտների նվազեցման կամ ծախսերի ավելացման հանգեցնող  դրույթներ առկա չեն։
Արձանագրությամբ «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
Հաշվի առնելով վերոգրյալը` հայտնում ենք, որ ՀՀ պետական եկամուտների կոմիտեն նպատակահարմար է գտնում «Հայաստանի Հանրապետության պետական եկամուտների կոմիտեի և Դաշնային մաքսային ծառայության (Ռուսաստանի Դաշնություն) միջև մաքսային կարգավորման ոլորտում մի շարք միջազգային պայմանագրերի գործողության դադարեցման մասին» արձանագրության հաստատումը։


ԺԱՄԱՆԱԿԱՎՈՐ 
ՊԱՇՏՈՆԱԿԱՏԱՐ՝

